
Saúdo inicial da presidencia da Asociación de Escritoras e Escritores en Lingua Galega (AELG)
Amigas e amigos.

Agradecemos  que partilledes connosco este acto no que as escritoras e os escritores galegos reclamamos, reivindicamos con vós, coa nosa voz en Celanova o uso público do Mosteiro de Celanova En defensa do Poleiro.
Vimos tamén a apoiar e recoñecer pública e explicitamente, coa nosa presenza, o voso traballo,  o traballo do profesorado do IES de Celanova e da Plataforma en defensa do uso público do mosteiro de Celanova, a prol dun ensino público e galego, de todo o alumnado que está a vivir na súa propia biografía o que significa. Queremos partillar con vós este tempo no que garantir que o Instituto de Celanova, de titularidade pública e dedicado ao ensino da nosa mocidade de Celanova e de toda a súa bisbarra, poida continuar no mesmo lugar: o mosteiro de Celanova 
Non queremos que, baixo a forma de supostos beneficios económicos, se estexa a espoliar un ben senlleiro do patrimonio de todos, representado  nas aulas do IES de Celanova,  que acolle o Mosteiro de Celanova.
Cesáreo Sánchez Iglesias, presidente da Asociación de Escritoras e Escritores en Lingua Galega
Celanova, 9 de abril de 2011

